
La refurmaziun en il Grischun (part 1

M Larefurmaziun ha prendi si'entschat-
taen Germania cun las 95 tesas da Mar-
tin Luther (1517). En Svizra é sa fatg va-
lair in agen svilup; quel dueva manar a
la fundaziun da las baselgias refurma-
das cun irradiaziun en tut il mund. Las
persunas centralas da quest moviment én
stadas Zwingli (a partir dal 1519) e ses
successur Bullinger (1531) a Turitg sco er
Calvin a Genevra (a partir dal 1536/40).
Ils refurmaturs da Turitg sco er Vadian, il
refurmatur da Son Gagl, stevan en stretg
contact cun ils refurmaturs dal Grischun.
La ¢ la nova cretta sa derasada a partir dal
1520/23.

Huldrych [Ulrich] Zwingli
* 1 da schaner 1484 a Wildhaus/SG, 1 11
d’october 1531 en la Battaglia da Kappel.
Figl da Johann Ulrich, pur e president
communal, ¢ da Maria nata Bruggmann.
Studis umanistics a Vienna e Basilea, pro-
movi al magister artium. Plevon a Glaruna
e Nossadunnaun, a partir dal Bumaun
1519 al Grossmiinster a Turitg. Dala ¢ sa
derasa ses moviment refurmatoric ch’ha
cuntanschi il Grischun gia enturn il 1520,
Pemprim ils lieus lung las transversalas,
alura quels pli isolads. Johannes Coman-
der e Jakob Salzmann eran ils umens da
confidenza da Zwingli a Cuira (corre-
spundenza intensiva). La correspundenza
cun Wolf Capol a Flem ¢ ida a perder. A
la Disputaziun religiusa da Glion dal
1526, dirigida da la vart refurmada da Jo-
hannes Comander, ha Zwingli delega dus
observaturs, e mo grazia ad in da quels,
Sebastian Hofmeister, enconusch’ins de-
tagls da quella disputaziun. Suenter la
mort da Zwingli, ¢ Heinrich Bullinger
(ses successur al Grossmiinster) std en
contact permanent cun la baselgia refur-
mada dal Grischun. Adolf Collenberg

Joachim Vadian

* 29 da november 1484 (Joachim von
Watt) a S. Gagl, T 6 d’avrigl 1551 a Son
Gagl, refurma, da S. Gagl. Figl da Lien-
hard von Watt, cusseglier, e da Magdalena
nata Thalmann. o 1519 Martha nata
Grebel, da Turitg. Ca. 18 onns a Vienna
sco scolar, magister ed editur da scrittiras
medievalas. Poeta laureatus e dr. med. a
Linz 1514. Return a Son Gagl il 1518 sco
medi da la citad, erudit ed autur dad ovras
teologicas ed istoricas. Sco burgamester
ha Vadian introduci la refurmaziun a Son
Gagl. El ¢ daventd 'umanist e refurmatur
il pli impurtant da la Svizra Orientala. Las
relaziuns da Vadian cun il Grischun én na-
schidas tras il commerzi da sia famiglia
(sur ils pass grischuns) cun la Lumbardia
e cun Vaniescha. In’influenza decisiva en
la refurmaziun grischuna ha el obtegni
tras contacts persunals e correspundenzas
cun Jakob Salzmann ed oravant tut cun
Johannes Comander. Ultra da quels con-
tacts tgirava el era tals cun Dolfino Lan-
dolfi (stampadur da plirs tractats da Va-
dian) e cun fugitivs talians (exiliads)

ch’han gida a refurmar il sid dal Grischun

e las Terras subditas, per exempel Bartho-
lomdus Maturus e Pietro Paolo Vergerio.
Adolf Collenberg

Johannes Calvin

*10 da fanadur 1509 a Noyon (Picardia),
127 da matg 1564 a Genevra. Refurma-
tur. Las relaziuns da Calvin cun il Gri-
schun ¢n pauc enconuschentas. Ina scrit-
tira da Calvin duai avair sveglia 'interess
da Gian Travers per la refurmaziun.
Quant enavant che la ductrina da Calvin
¢ vegnida propagada da students gri-
schuns ch’han studegia a I'Universitad da
Genevra na pon ins betg dir. Tenor Fried-
rich Pieth sa reflectescha il «spiert calvi-
nistic» en il cumbat passiund mana dals
Engiadinais e da quels dal Partenz per lur
cretta enturn il 1620. D’origin genevrin
en «Ils psalms da David» da Lurainz Wiet-
zel, cumparids il 1661. La refurmaziun
grischuna s'orientescha dentant indubi-
tablamain a la ductrina zwingliana.

Adolf Collenberg

Heinrich Bullinger

* 18 da fanadur 1504 a Bremgarten/AG,
T 17 da setctember 1575 a Turitg, da
Bremgarten ed a partir dal 1534 da Tu-
ritg. Ils 9 da december 1531 ¢ Bullinger
vegni elegl successur da Zwingli ch’era
cruda a Kappel. Cun la «Pridikanten-
und Synodalordnungy (1532) ha el stgaf-
fi ina constituziun ecclesiastica persisten-
ta per la baselgia da Turitg. Determinanta
¢ era stada I'influenza da Bullinger sin il
protestantissem svizzer ed europeic. Cun
sia participaziun decisiva ¢ naschida il
1536 a Basilea 'emprima Confessiun
helvetica. Las tractativas per concordias
cun Luther, intermediadas da Martin Bu-
cer, én idas ad aua 'onn 1538. Ma cun
Calvin ¢ el s'accorda il 1549 en il «Con-
sensus Tigurinus» davart la dumonda da
la Sontga Tschaina. Sias correspundenzas
furman cun ca. 12 000 documents tra-
dids ina dalas pli voluminusas correspun-
denzas d’erudits e da refurmaturs dal
16avel tschientaner. Sias ovras (124 titels)
davart la teologia e I'istorgia ¢n cumpari-
das gia durant sia vita en numerusas edi-
ziuns e translaziuns. La pli enconuschen-
ta ¢ il «<Hausbuch» (50 pregias). La forza
fermamain normativa da sias publica-
ziuns ha fatg da Bullinger in dals babs dal
protestantissem refurmatoric. Sia confes-
siun dal 1566 ¢ daventada, sco Segunda
Confessiun helvetica, il fundament da la
cretta da blers refurmads en Svizra. Bul-
linger ha tgird ina viva correspundenza
cun ils preditgants grischuns, oravant tut
cun Johannes Comander, Johannes Bla-
sius e Philipp Gallicius, e sias ovras én
vegnidas recepidas successivamain en il
Grischun. El ha cusseglia la Sinoda retica
e guarda chils figls da preditgants gri-
schuns survegnian plazzas da studi e da
dunsena a Turitg, in servetsch per il qual
ils preditgants (il pli savens paupers) han
engrazid cun chaschiel, muntanellas, pai-
ra e chastognas. Hans Ulrich Bachtold

Ulrich Zwingli,

il refurmatur

da Turitg, ha er

gi grond’influenza
sin la refurmaziun
en il Grischun.

Refurmaziun

Premissas

Il term refurmaziun cumpiglia ina nova
confessiun cristiana naschida enturn il
1520 e tenor la quala la cretta sa basa su-
lettamain sin la S. Scrittira (Evangeli), cun
refusaziun da l'autoritad apostolica, ed
in'epoca iniziada era en il Grischun suen-
ter il 1520.

Las premissas per la refurmaziun en il
Grischun én stadas: las stentas temprivas
per lautonomia ecclesiastica (Tavau
1460, Mustér 1472, Cuira 1523 e.a.);
'independenza da baselgias affiliadas tras
la separaziun da baselgias da vallada; I'in-
troducziun da'uffizi da predicatur (Cuira
1523) cun l'incumbensa da proclamar il
pled da Dieu e da scolar sacerdots giuvens
per il servetsch da predicaturs; ina nova
generaziun d’umanists (oravant tut en
I'Engiadina) ch’avevan studegia a Basilea
ed a Turitg. La refurmaziun ¢ vegnida fa-
vurisada da la revolta dals purs cunter il
domini episcopal. Ina guerra da purs n’ha
perd betg gi lieu en il Grischun, cun ex-
cepziun d’inquala rebelliun e da singuls
tumults. Ils purs han gia baud fatg valair
lur interess, ensemen cun las vischnancas.

La Lia Grischa ha decreta gia ils 20
d’avrigl 1523 a Glion ina lescha consi-
stenta da set artitgels che preveseva in scu-
mond d’absenza e 'obligaziun da residen-
za dals plevons, privava 'uvestg dal dretg
sin il relasch da spirituals defuncts, decre-
tava la restricziun da la giurisdicziun
ecclesiastica e suttametteva la conduita
dal clerus ad ina controlla severa. Quests
artitgels furmavan la basa per ulteriurs de-
crets legislativs da las Trais Lias, sco per
exempel quel dal sboz stampa cun 18 ar-
titgels dals 6 da november 1523, dals em-
prims Artitgels da Glion dals 4 d’avrigl
1524 e dals segunds Artitgels da Glion
dals 25 da zercladur 1526. Quests ultims
han decreta las suandantas innovaziuns
politic-ecclesiasticas: l'utilisaziun da le-
gats per ina messa perpetna per glieud
paupra [ nua ch’i mancan ils ertavels le-
gitims; il scumond da la recepziun da no-
vizs en las claustras; la cumpetenza da las
vischnancas da nominar e relaschar in ple-
von; occupaziun da pravendas mo cun
plevons indigens. Ils Artitgels cumpiglian
perd era mesiras secularas, per exempel la
fixaziun dal tschains max. a 5%, la pus-

Baselgia da S. Martin a Cuira, in dals centers da la refurmaziun grischuna.

saivladad da sa cumprar liber d’in feud
ereditar, I'aboliziun da la dieschma pi-
tschna e la reducziun da la gronda ad in
15avel sco era la reducziun d’ulteriuras
prestaziuns u tributs.

Questas leschas dattan perditga d’in
ferm spiert refurmatoric. Cun il dretg da
las vischnancas da tscherner il plevon ed
il provediment social dals paupers han el-
las per exempel gia anticipa intents da la
refurmaziun sco tala ed integra quels en
in process da la democratisaziun statala.

Refurmaturs, disputaziuns

e proclamaziuns

In pass decisiv ¢ sta I'engaschament dal
prer Johannes Dorfmann — numna Co-
mander tenor la tradiziun umanistica —,
oriund da Maiavilla ed activ ad Escholz-
matt/LU sco plevon da la baselgia da S.
Martin a Cuira perla Pascadal’onn 1523.
Quest spiritual ordvart erudit, ch’aveva
ina stretga relaziun cun Huldrych Zwingli
a Turitg, ¢ sa concentrd fermamain sin
l'ufhzi da predicatur ed ha realisi entaifer
trais onns las refurmas ecclesiasticas a Cui-
ra. Il 1525 era la citad maioritarmain re-
furmada, e da Pasca dal 1526 han ins aboli
la messa e remplazzd quella tras la S.
Tschaina, il simbol da la nova cretta. A
medem temp ¢& sa derasada la refurmaziun
cun ina gronda dinamica en bleras parts
da la Republica da las Trais Lias. Il center
d’irradiaziun per propi da la nova cretta
era Glion. Ils eveniments e conclus ils pli
impurtants én succedids en questa citad,
la plipart 'onn 1526.

Cun il success da la refurmaziun ¢ era
creschida lopposiziun. Il chapitel catedral
da Cuira ha accusi Comander a la Dieta
federala d’esser in agitatur. Quel ha alura
decidi da laschar sclerir las accusaziuns en
in disput religius ed ha fixd ina disputa-
ziun per ils 8 da schaner 1526 a Glion.
Spirituals dad omaduas confessiuns han
participa a quest disput ed han discutd en
preschientscha d’ufhiziants e d’autras per-
sunas laicas davart 18 tesas publitgadas da
Comander. Nagina da las duas partidas
n'¢ sa fatga valair visavi l'autra, ed ins n’ha
betg di suatientscha a 'accusaziun cunter
Comander: el ed auters plevons simpati-
sants han pudi propagar senza restricziuns
la nova cretta.

La Dieta federala ha proclama sin

quai il matg 1526 a Tavau la libertad da
la confessiun evangelica e catolica per
tuttas persunas dad omaduas schlattai-
nas domiciliadas en il Stadi da las Trais
Lias ed en sias Terras subditas. Per
I'Europa da quel temp ¢ quai st in act
statal singular, essend 'emprima procla-
maziun da la libertad da conscienza in-
summa. Questa libertad sa limitava pero
a las duas confessiuns numnadas. En ge-
neral decideva la maioritad d’ina plaiv
davart 'appartegnientscha dals abitants
ad ina u l'autra confessiun; ina pressiun
da la maioritad envers ina minoritad
n'era perd giuridicamain betg admessa.
Uschia han pudi viver minoranzas reli-
giusas en ina vischnanca grischuna fin il
1620 en cuminanza cun ina maioritad
detg toleranta. Pir cun la cuntrarefurma
¢ sa pegiurada lur situaziun, ed en singu-
las vischnancas han ins cuntanschi mo
cun stenta relaziuns pariteticas.

Lalescha davartlalibertad da cretta dal
1526 excludeva da lautra vart tut las au-
tras confessiuns, spezialmain la «secta»
dals anabaptists. Uschia n’han ins era betg
tolera en il Grischun las activitads dals dus
anabaptists indigens Jorg Cajacob (Blau-
rock) ed Andreas Castelberger, ed ins ha
scumanda ad els da pregiar lur cretta; il
moviment dals baptists ha tuttina chatta
durant il 16avel tschientaner adina dapli
aderents tras ils fugitivs per motivs da cret-
ta provegnints da ['Italia e dal Tirol.

La refurmaziun sa derasa

Ils Artitgels da Glion dals 25 da zercladur
1526 han regla da nov bleras relaziuns da
dretg public, ecclesiastic e privat ed han
priva l'uvestg da la gronda part da ses
dretgs suverans. Quai ha contribui ala de-
rasaziun da la refurmaziun. Ultra da Cuira
¢n vegnidas refurmadas en inemprima fa-
sa (1524-26): ina seria da vischnancas en
la Foppa (Glion e conturns), Tusaun,
Flisch, Malans, Maiavilla, S. Antonia,
Claustra e Tavau. En las ultimas trais vi-
schnancas ha introduci Jakob Spreiter dal
Montafun la nova cretta. Bleras vischnan-
cas én sa convertidas en ils dus decennis
suandants, la plipart grazia a 'agir da spi-
rituals indigens cun ina furmaziun uma-
nistica, per part grazia ad anteriurs fraters
laics. Ina disputaziun religiusa a Susch
lonn 1537 ha da novs impuls a la nova
cretta en I'Engiadina Bassa ed en la Val
Miistair. En blers lieus han era uffiziants
seculars da famiglias prominentas (per
exempel Gian Travers a Zuoz) promovi la
conversiun a la cretta refurmada. En 'En-
giadin’Ota, en las vals Puschlav e Bergia-
glia ed en Vuclina han fugitivs religius ta-
lians gida a derasar la nova cretta enturn
il 1550, tranter quels oravant tut Pietro
Paolo Vergerio, 'anteriur uvestg da Capo-
distria.

Sin giavisch dals spirituals evangelics
als ha cedi la Dieta federala dals 14 da
schaner 1537 la surveglianza da la ductri-
na e da la moda da viver dals preditgants
grischuns. Quai ¢ il document da funda-
ziun da la Sinoda evangelic-retica. En di-
vers ulteriurs decrets én vegnidas regladas
dumondas da la cretta e ductrina sco era
dal status dals fugitivs religius en Vuclina
ed ins ha aboli 'influenza da 'uvestg da
Com e dal papa en las Terras subditas. Era
aTiraun (1593), Sunder (1595) e Claven-
na (1597) han gi lieu, sco en il Grischun,
disputaziuns animadas davart la cretta,
senza dentant contribuir persistentamain
a la derasaziun da la nova ductrina. Per la
distribuziun da litteratura religiusa evan-
gelicaha procura a partir dal 1549 oravant
tut la stamparia puschlavina da Dolfino
Landolfi. Martin Bundi

Lexicon Istoric Retic

Il LIR cumpiglia bundant 3100 arti-
tgels (geografics, tematics, artitgels da
famiglias e biografias) davart l'istorgia
grischuna/retica e la Rumantschia.
Editura: Fundaziun Lexicon Istoric
Svizzer; versiun online: www.e-lir.ch;
versiun stampada: www.casanova.ch u
en mintga libraria.




